
MAKTABLARDA CHAQIRUVGA
QADAR BOSHLANG'ICH
TAYYORGARLIKNI ISLOH
QILISH MUAMMO VA
YECHIMLAR

Qudratov O‘ktam G‘ofurovich
Jizzax davlat pedagogika universiteti dotsenti

Annotatsiya: Ushbu magolada O‘zbekiston Respublikasi maktablarida chagiruvga qadar boshlang‘ich tayyorgarlik
(ChQBT) tizimini isloh qgilishning dolzarbligi, mavjud muammolari va ularni bartaraf etish yo'llari ilmiy-nazariy hamda
amaliy jihatdan tahlil gilinadi. Shuningdek, zamonaviy xavfsizlik muhitida yoshlarni harbiy-vatanparvarlik ruhida tarbi-
yalash, ularni jismoniy va ma’naviy jihatdan yetuk etib voyaga yetkazish masalalari yoritiladi. Xalgaro tajriba asosida
tizimni takomillashtirish bo'yicha takliflar ilgari suriladi.
chaqgiruvga gadar boshlang‘ich tayyorgarlik, harbiy-vatanparvarlik tarbiyasi, milliy xavfsizlik, yoshlar siyo-
sati, islohot, ta’lim tizimi.
Abstract: This article provides a scientific and practical analysis of the relevance of reforming the system of initial
pre-conscription training (IPCT) in schools of the Republic of Uzbekistan, existing challenges, and possible solutions. It
also highlights the issues of educating young people in the spirit of military patriotism, ensuring their physical and moral
development, and preparing them as mature individuals within the framework of the modern security environment. Based
on international experience, proposals are put forward to further improve and modernize the system.
initial pre-conscription training, military-patriotic education, national security, youth policy, reform, education
system.
AHHOTaumA: B gaHHOM cTaTbe Ha Hay4YHO-TEOPETUYECKOM M MPAaKTUYECKOM YPOBHSAX aHanNuU3upyloTcs akTyarbHOCTb
pedopMMpPOBaHUSA CUCTEMbI HayanbHOW AonpusbiBHOW nogrotoBku (HAM) B wkonax Pecnybnuku Y3bekucTaH, cylie-
CTBytloLMe NpobnemMbl 1 Nyt uX pelueHus. Kpome Toro, paccMaTtprBatoTCsi BOMPOCHI BOCMMTaAHUS MOMOAEXMN B OyXe
BOEHHO-NATPUOTM3Ma, (hOPMMPOBaHMS €€ U3NHECKON 1 AyXOBHOW 3pefiocTy B YCIOBUSX COBPEMEHHOM cpeabl 6esonac-
HOCTU. Ha ocHoBe MexayHapoAHOro onbiTa NpeAiaraloTcs pekoMeHaauuy No COBEPLLEHCTBOBAHUIO AHHOW CUCTEMBI.
HavanbHas AONPU3bIBHAA MOArOTOBKA, BOEHHO-NATPUOTUYECKOE BOCNUTaHNe, HauMoHansHas 6e3o-
NacHOCTb, MOMoAEXHas nonnTuka, pedopma, cuctema obpasoBaHus.

Globallashuv sharoitida davlatlarning milliy xavfsizligi va mudofaa salohiyati masalasi tobora dolzarb
ahamiyat kasb etmoqda. Har ganday davlatning mudofaa qudrati nafagat zamonaviy qurol-aslahaga, balki
harbiy xizmatga tayyor, jismonan sog‘lom va ma’naviy yetuk yosh avlodga ham bog‘liqdir.

Mustaqil O‘zbekistonda o'sib kelayotgan yosh avlodni vatanparvarlik tarbiyasi va yetuk fuqaro etib yetka-
zish muammosi davlatimiz va jamiyatimiz oldida turgan muhim vazifalardan biridir. Jahon va mintagadagi
siyosiy vaziyatning tez o‘zgaruvchanligi, ijtimoiy-siyosiy hayotning o‘ziga xos tomonlari davlatimiz mudofaa
gobiliyatini mustahkamlashga, yosh avlodni Vatan himoyasiga tizimli tayyorlashni talab etmoqgda.

Masalaning dolzarbligi shundan iboratki, mamlakatimiz yoshlarini harbiy-vatanparvarlik, milliy va umumin-
soniy gadriyatlarga hurmat, yuksak ma’naviy-axloqiy fazilatlar ruhida tarbiyalash, ularning ongiga tinchlik va
totuvlikni ko‘z qorachig‘idek asrab-avaylash zarurligini chuqur singdirish, ularning barcha yo‘nalishlarda bilim va
ko‘nikmalarini oshirish, shuningdek, “O‘zbekiston — 2030” strategiyasida mamlakatimizni har tomonlama rivoj-
lantirish bo‘yicha belgilangan keng ko‘lamli vazifalarni samarali amalga oshirish bugungi kunning eng muhim
vazifalaridan biri bo'lib turibdi.

Shu nuqtayi nazardan, yoshlarni harbiy-vatanparvarlik, milliy an’ana va qadriyatlarimizga hurmat ruhida
tarbiyalash, ma’naviy yetuk va jismonan sog‘lom barkamol avlodni voyaga yetkazish, ularning huquq va
manfaatlarini ishonchli himoya qilish, Qurolli Kuchlarda olib borilayotgan keng ko‘lamli islohotlarda yoshlarni
harbiy xizmatga qizigtirish va faol ishtirokini ta’minlash vazifalarini samarali amalga oshirish muhim ahamiyat
kasb etadi.

Ushbu masalaning metodologik asoslari sifatida pedagogik, sotsiologik va huqugiy manbalar, gabul gilingan
normativ-huquqiy hujjatlar hamda mavjud ilmiy magolalar tahliliga e’tibor garatilishi magsadga muvofiq.

Sir emaski, har qaysi davlat, har qaysi millat nafagat yer osti va yer usti tabiiy boyliklari bilan, harbiy qudrati
va ishlab chiqarish salohiyati bilan, balki birinchi navbatda o'zining yuksak madaniyati va ma’naviyati bilan
kuchlidir®, Shu jihatdan yoshlar zamonaviy dunyoqarashining shakllantirilishi ta’lim-tarbiyaga bevosita bog'liq
ekanligi ayon bo‘Imogda. Mamlakatning igtisodiy, ijtimoiy-siyosiy, g‘oyaviy-mafkuraviy negizlari tubdan o‘zgardi.
Chunki mamlakatdagi bozor igtisodi bilan bog‘liq yangicha tartibotlar va qadriyatlar ularning ongi va tafakkuri,
garashlarining tubdan o‘zgarishiga asos yaratdi.

Ularning ijtimoiy-ma’naviy giyofasi ham o'zgarishi tabiiy ehtiyojga aylandi ®. Mamlakatimizda demokratik
huquqgiy davlat va fugarolik jamiyatini barpo etish ko‘p jihatdan kelajagimiz egalari bo‘lmish yoshlarning
ganchalik zamonaviy bilimlarni to‘liq egallashi, turli xil vayronkor g‘oyalarga qarshi ijtimoiy-siyosiy va mafku-
raviy immunitetning hosil qilinishi hamda, albatta, mas’uliyat va daxldorlik tuyg‘ularining shakllanganligiga
bog‘liqdir. Chunki hozirgi globallashuv davrida ogohlik va umumdavlat manfaatlari uchun o‘zaro hamkorlikda
faoliyat yuritish davr talabiga aylangan. Ta'lim-tarbiya jarayonida esa “oila—maktab—mahalla” konsepsiyasi
mazmun-mohiyatini yanada chuqurroq anglash darkor. Avvalo zamonaviy yoshlarning ijtimoiy-ma’naviy qiyo-
fasi oilada shakllantiriladi. Jamoada, mahallada milliy qadriyatlar ruhida rivojlantiriladi, ta’lim muassasalarida
esa yanada mustahkamlanadi.

O‘zbekiston Respublikasi Vazirlar Mahkamasining 29.06.2023 yildagi 267-sonli' “Yoshlarni harbiy-vatan-
parvarlik ruhida tarbiyalash ishlari samaradorligini oshirish chora-tadbirlari to‘g‘risida”gi qarori mamlakatda
yoshlarni harbiy-vatanparvarlik ruhida tarbiyalashga oid ustuvor yo‘nalishlarni belgilaydi ©. Ushbu qaror
doirasida yoshlarni harbiy-vatanparvarlik ruhida tarbiyalashga doir ishlar samaradorligini yangi bosgichga olib
chiqish, mazkur yo‘nalishda davlat va nodavlat tashkilotlari hamda fuqarolik jamiyati institutlari faolligini yanada
oshirish, yoshlar ongiga vatanparvarlik va mardlik tuyg‘ularini singdirish belgilangan.

Bugungi globallashuv va keskin raqgobat davrida dunyoning turli burchaklarida, jumladan, mintagamizda
yuz berayotgan qurolli mojarolar va garama-qarshiliklar, yangi tahdid va xatarlar oldimizga kechiktirib bo‘Imay-
digan dolzarb vazifalarni qo‘ymoqgda. Aynan shunday sharoitda mamlakatimiz yoshlarini vatanparvarlik, shu
jumladan, harbiy-vatanparvarlik, yuksak ma’naviy-axloqiy qadriyatlar ruhida tarbiyalash, ularning ongiga
tinchlik va totuvlikni ko‘z gorachig‘idek asrab-avaylash zarurligini chuqur singdirish, “Xalq va armiya — bir tanu,
bir jondir!” degan ezgu g‘oya asosida yoshlar tarbiyasiga mas’ul vazirlik va idoralarning kuch va imkoniyatlarini
bir g‘oya, bir magsad asosida birlashtirish talab etiimogda. Yoshlarni harbiy-vatanparvarlik ruhida tarbiyalash
“Vatan — ulug’, burch — muqaddas!” konseptual g‘oya ostida tashkil etilib, unda yoshlarni vatanparvarlik ruhida
tarbiyalash, har tomonlama rivojlantirish, gat'iy fikr va e’'tiqodga ega shaxsni shakllantirish asosiy vazifa etib
belgilanadi.

Yoshlarni harbiy-vatanparvarlik ruhida tarbiyalashning magsadi yoshlarda jamiyatning turli tarmoqlari,
aynigsa, harbiy soha bilan bog‘lig bo‘lgan davlat xizmati turlarida faollik ko‘rsatish, Konstitutsiya va harbiy
burchga sadogqatli bo'lish, ularda o'z yurti va xalqining taqdiri uchun yuksak mas’uliyat hamda javobgarlik kabi
muhim xususiyatlarni mustahkamlashdan iborat.

Mazkur Konsepsiya “Vatan — ulug’, burch — mugaddas!” g‘oyasi asosida yoshlarni harbiy-vatanparvarlik
ruhida tarbiyalash borasida amalga oshirilayotgan ishlarni mazmunan yangi bosqichga ko‘tarishda muhim rol
o‘ynaydi.

Harbiy xizmat nufuzi hamda milliy Qurolli Kuchlarimiz bilan faxrlanish va ularning salohiyatiga ishonch
hissini shakllantirish, yoshlarning harbiy kasbni tanlashga bo‘lgan gizigishini oshirish imkonini beradi, yosh-
larda ijtimoiy ahamiyatga ega fuqarolik tuyg‘usini shakllantirish, yetuklik, Vatanga muhabbat va burch, milliy
an’analarga sodiglik, tarixiy va madaniy qadriyatlarni saqlashga intilish kabi fazilatlarni rivojlantirishga xizmat
giladi, har tomonlama rivojlangan, sodiq, vatanparvar, odil, mard va jasur yoshlarning tayyorlanishi ta’minla-
nadi, yoshlarda radikal g‘oyalarga garshi tura oladigan mafkuraviy immunitet shakllanadi va mustahkamlanadi,
ma’naviy-axlogiy muhit va an’anaviy oilaviy gadriyatlarni mustahkamlash negizida mustahkam oila qurish fazi-
latlari rivojlanadi ¥,

Shuningdek, g‘oyaviy va ma’naviy ta’'lim yoshlarda o‘zlikni anglash, milliy gadriyatlar, tarixiy madaniy
merosga hurmat, umumxalq bayramlari, muhim sanalar, kasb bayramlari va xalqaro kunlarning g‘oyaviy-
ma’naviy mazmun-mohiyatini yanada kuchaytirish orqgali xalgimizning boy madaniy merosi va o‘ziga xosligini
asrab-avaylash, davlat organlari va tashkilotlarining bu boradagi mas’uliyatini oshirish, umuminsoniy fazilatlarni
shakllantirishda muhimligi qayd etiladi ..

1 https://lex.uz/docs/-6518238

O'zbekiston Respublikasi Prezidentining 2024-yil 15-noyabrdagi PQ-393-sonli? “O‘quvchi yoshlarni chaqi-
ruvga gadar boshlang‘ich tayyorlash tizimini yangi bosqichga olib chigish chora-tadbirlari to'g‘risida’gi qarorida
mamlakatimiz yoshlarini harbiy-vatanparvarlik, milliy va umuminsoniy gadriyatlarga hurmat, yuksak ma’naviy-
axlogiy fazilatlar ruhida tarbiyalash, ularning ongiga tinchlik va totuvlikni koz qorachig‘idek asrab-avaylash
zarurligini chuqur singdirish, ularning barcha yo‘nalishlarda bilim va ko‘nikmalarini oshirish, shuningdek,
“O‘zbekiston — 2030” strategiyasida mamlakatimizni har tomonlama rivojlantirish bo'yicha belgilangan keng
ko‘lamli vazifalarni samarali amalga oshirish belgilangan ©..

Mazkur garor asosida ta’lim tashkilotlarida yoshlarni vatanparvarlik ruhida tarbiyalashda quyidagilar asosiy
yo‘nalishlar etib belgilandi:

* o‘quvchilarda xalgimizning ma’naviy-ma’rifiy qadriyatlariga, uning madaniyati va urf-odatlariga chuqur
hurmatni, ularda halollik, vijdoniylik, vatanparvarlik, sadogat, fidokorlik singari sifatlarni, shuningdek, milliy
g‘urur tuyg‘ularini shakllantirish;

»  mamlakatimizning tarixi va boy madaniyati, buyuk ajdodlarimizning, Sohibgiron Amir Temurning bebaho
merosi, Vatanimiz ozodligi va el-yurt tinchligi yo‘lida mardlik va jasorat ko‘rsatgan vatandoshlarimizning
gahramonligi asosida O‘zbekiston xalgiga sodiq, qat’iy hayotiy qarashlar va faol fugarolik pozitsiyasiga ega
bo‘lgan yoshlarni tarbiyalash;

* harbiylar hayotiga oid vatanparvarlik g‘oyasidagi go‘llanmalar, film, ijtimoiy rolik, badiiy asar, turkum ko‘rsat-
uvlar yaratish; ta’lim tashkilotlarida “Turon” maktab teatri tanlovini muntazam ravishda o‘tkazib borish;

« o'‘quvchilarda keng dunyogarash, intellektual salohiyat, ijodiy va tahliliy fikrlash ko‘nikmalarini rivojlantirish,
tabiiy va aniq fanlar, xorijiy tillar va zamonaviy axborot texnologiyalari bo‘yicha mustahkam bilimlarni shakl-
lantirish.

Shuningdek, mazkur garorning sifatli bajarilishini ta’'minlash magsadida O‘zbekiston Respublikasi Vazirlar
Mahkamasining 2025-yil 3-noyabrdagi 688-sonli® “Umumiy o‘rta ta’lim muassasalari chagiruvga gadar bosh-
lang‘ich tayyorgarlik rahbari lavozimiga nomzodlarni saralash va ularning faoliyatini tashkil etish tartibi to‘g‘risi-
da”gi Nizomi gabul qilindi. Ushbu Nizom davlat umumta’lim maktablari, Prezident maktablari, ijod maktablari
va ixtisoslashtirilgan maktablardagi chaqgiruvga qadar boshlang'‘ich tayyorgarlik rahbari lavozimiga nomzodlarni
saralash hamda ChQBT rahbari faoliyatini tashkil etish tartibini belgilaydi .

O‘z navbatida, bir gator ilg‘or davlatlardagi yoshlarning harbiy-vatanparvarlik tarbiyasi va harbiy tayyorgar-
ligi bo'yicha tajribalari o‘rganib chiqildi va quyidagilar aniglandi:

Amerika Qo‘'shma Shtatlarida yoshlarni harbiy-vatanparvarlik tarbiyasi va ularni harbiy xizmatga tayyorlash
jarayoni uzluksiz tizimda samarali tarzda amalga oshirilib kelinmoqda. Bu davlatda yoshlarning harbiy-vatan-
parvarlik yo‘nalishidagi harakati (skautlar harakati) mavjud bo'lib, bu harakat davlatdagi barcha o‘quv muas-
sasalarini gamrab olgan. Amerika yoshlarining harbiy-vatanparvarlik tarbiyasi maktab ta’lim muassasalaridan
boshlanib, Qurolli Kuchlardagi harbiy xizmatgacha va undan so‘ng ham davom ettiriladi. Davlatda Qurolli
Kuchlarning turlari bo‘yicha ko‘plab harbiy-o‘quv lagerlari amal qiladi. Bu lagerlarda har bir go‘shin turi o‘zlariga
bo‘lajak mutaxassislarni tayyorlaydi. Bunday lagerlarga ega bo'lish har bir go‘shin turi uchun faxr bo‘lib hisobla-
nadi. Bu lagerlar asosan davlat tomonidan beriladigan moliyaviy yordam asosida amal qgiladi. Bundan tash-
gari, homiy tashkilotlar ham o‘zlarining moddiy yordamini beradilar. Bunday lagerlarda yoshlar harbiy-texnik va
jismoniy tayyorgarlik bo'yicha bilim va ko‘nikmalarni o‘zlashtiradilar.

Isroil davlatida chagiriqqa qadar boshlang‘ich harbiy tayyorgarlik 13 yoshdan boshlanadi. U o‘smirlarning
harbiylashtiriigan GADNA tashkiloti (ivritdan - yoshlar batalyonlari) tomonidan amalga oshiriladi. GADNA tash-
kilotiga rahbarlikni Isroil Mudofaa vazirligi ofitserlari olib boradi va o'z ishlarini Maorif vazirligi bilan kelishgan
holda amalga oshiradilar. Har yili Isroil davlatining katta sinf o‘quvchilari 2 haftalik o‘quv yig‘inlarini o‘tkazish
uchun harbiy lagerlarga boradilar. O‘quv yig‘inida ular armiya ofitserlari va serjantlariga bo‘ysunadilar. O‘quv
yig‘ini davrida o‘quvchilar kiyim-kechak va boshga ta’minot turlari bilan ta’minlanadilar. Ular bilan otish, jismoniy,
saf va taktik tayyorgarliklar bo‘yicha mashg‘ulotlar tashkil etiladi. O‘quv yig‘ini yakunida har bir o‘quvchining
shahodatnomasiga uning harbiy tayyorgarligi darajasi va o‘quvchi giziqgan harbiy kasb (mutaxassislik) haqida
gayd qilinadi.

2 https://lex.uz/uz/docs/-7225101
3 https://lex.uz/uz/docs/-7808667

Buyuk Britaniya (Angliya) davlatida yoshlarni harbiy tayyorgarlikka o‘qitish Kadetlar kuchlari deb nomlangan
tizim orqali amalga oshiriladi. Bu tizim 12 yoshdan 22 yoshgacha bo‘lgan yoshlarni gamrab olgan bo‘lib, u
asosan davlat va xususiy o‘quv muassasalarida amal giladi.

Bundan tashqari, maktabdan tashqari Kadetlarning armiya kuchlari nomli tizim ham mavjud.

Rossiya Federatsiyasida bugungi kunda yoshlarni harbiy xizmatga tayyorlash o‘rta umumta’lim maktabla-
ridagi hayot xavfsizligi faoliyati nomli fan va ko‘plab yoshlarning harbiy-vatanparvarlik yo‘nalishidagi harakatlari
hamda birlashmalari orgali amalga oshirilmoqda.

Rossiyada o‘smirlar va bolalarning “Yunaya armiya” deb nomlangan butunrossiya harbiy-vatanparvarlik
jamoatchilik harakati mavjud. Bundan tashqari, kadetlar harakati ham mavjud bo‘lib, ular 50 mingdan ortiq
sinflarni tashkil etadi. Shuningdek, davlatning GTO harbiy-sport kompleksi me’yorlari dasturi ham o‘quv yurt-
larida gaytadan tiklandi.

Mazkur tadgigotda maktablarda chaqgiruvga gadar boshlang‘ich tayyorgarlik tizimini isloh gilishning nazariy
va amaliy jihatlarini kompleks o‘rganishga qaratilgan ilmiy yondashuvlardan foydalanildi. Tadgiqot jarayonida
tizimli tahlil, giyosiy tagqgoslash, normativ-huqugqiy hujjatlar tahlili, ilmiy adabiyotlarni o‘rganish hamda umum-
lashtirish metodlari qo‘llanildi.

Qiyosiy taqgoslash metodi yordamida O‘zbekiston Respublikasida chagiruvga qgadar boshlang‘ich
tayyorgarlik tizimining amaldagi holati AQSh, Isroil, Buyuk Britaniya va Rossiya Federatsiyasida yoshlarni
harbiy-vatanparvarlik ruhida tarbiyalash hamda harbiy xizmatga tayyorlash tajribalari bilan solishtirildi. Ushbu
tagqgoslash orqali mazkur davlatlarda qgo‘llanilayotgan samarali mexanizmlar, tashkiliy yondashuvlar va ularni
milliy ta’lim tizimiga moslashtirish imkoniyatlari aniglandi.

Normativ-huqugiy hujjatlarni tahlil qgilish metodidan foydalanib, O‘zbekiston Respublikasi Prezidentining
farmon va qarorlari, Vazirlar Mahkamasining garorlari hamda yoshlarni harbiy-vatanparvarlik ruhida tarbi-
yalashga oid konseptual hujjatlar mazmuni o‘rganildi. Shuningdek, mavzuga oid mahalliy va xorijiy ilmiy adabi-
yotlar, monografiyalar, ilmiy maqgolalar hamda statistik va tahliliy manbalar o‘rganilib, ularning ilmiy xulosalari
umumlashtirildi.

Tadgiqot natijasida chagiruvga gadar boshlang‘ich tayyorgarlik tizimining mavjud muammolari, ularning
kelib chigish omillari hamda tizimni takomillashtirishning ustuvor yo‘nalishlari aniglandi. Olingan ilmiy natijalar
asosida chagiruvga qadar boshlang‘ich tayyorgarlik fanining mazmunini zamonaviy talablar asosida takomil-
lashtirish, o‘quv-metodik ta’minotni rivojlantirish, moddiy-texnik bazani mustahkamlash va ilg‘or xorijiy tajriba-
larni milliy ta’lim tizimiga joriy etish bo‘yicha amaliy tavsiyalar ishlab chiqildi.

Tadgiqot davomida O‘zbekiston Respublikasida maktablarda chaqiruvga gadar boshlang‘ich tayyor-
garlik tizimining amaldagi holati hamda xorijiy davlatlar tajribasi giyosiy tahlil qilindi. Tahlillar shuni ko‘rsat-
diki, mamlakatimizda yoshlarni harbiy-vatanparvarlik ruhida tarbiyalash va ularni harbiy xizmatga tayyorlash
borasida muhim normativ-huquqiy asoslar yaratilgan bo'lib, mazkur tizimni yanada rivojlantirish uchun keng
imkoniyatlar mavjud.

Jumladan, chagiruvga qadar boshlang‘ich tayyorgarlik fani bo‘yicha zamonaviy o‘quv-metodik ta’minotni
yanada boyitish, ayrim ta’lim muassasalarida o‘quv-moddiy bazani takomillashtirish hamda amaliy mashg‘ulotlar
ulushini yanada kengaytirish fan samaradorligini oshirishga xizmat giladi. Shuningdek, harbiy-vatanpar-
varlik tadbirlarini tashkil etishda hududlar kesimida ilg‘or tajribalarni ommalashtirish va zamonaviy pedagogik
texnologiyalardan foydalanishni yanada rivojlantirish imkoniyatlari mavjud.

Xorijiy tajriba tahlili AQSh, Isroil, Buyuk Britaniya va Rossiya Federatsiyasida yoshlarni harbiy-vatanpar-
varlik ruhida tarbiyalash uzluksiz tizim asosida yo‘lga qo‘yilganligini ko‘rsatdi. Mazkur davlatlarda nazariy bilimlar
amaliy mashg‘ulotlar, dala-o‘quv vyig‘inlari, harbiy-sport musobagqalari, kadetlar harakati hamda zamonaviy
simulyatsion texnologiyalar bilan uzviy bog‘langan. Natijada yoshlarning harbiy xizmatga bo‘lgan qiziqishi,
jismoniy tayyorgarligi va fuqarolik mas’uliyati yuqori darajada shakllanmoqda.

Qiyosiy tahlil natijalari shuni ko‘rsatadiki, O‘zbekiston ta’lim tizimida ham ilg‘or xorijiy tajribaning ayrim
elementlarini joriy etish maqsadga muvofiq hisoblanadi. Xususan, o‘quv dasturlarini zamonaviy xavfsizlik
tahdidlariga mos ravishda yangilash, amaliy mashg‘ulotlar ulushini oshirish, harbiy-vatanparvarlik klublari
faoliyatini kengaytirish, ragamli ta’lim vositalari va simulyatsion texnologiyalardan foydalanishni yo‘lga qo‘yish

hamda chagiruvga qadar boshlang‘ich tayyorgarlik rahbarlarining kasbiy malakasini muntazam oshirib borish
istigbolli yo‘nalishlardan biri hisoblanadi.

O'tkazilgan tahlillar asosida chagiruvga qadar boshlang‘ich tayyorgarlik tizimini takomillashtirish yoshlarni
Vatanga sadoqgat, fugarolik mas’uliyati va harbiy xizmatga tayyorgarlik ruhida tarbiyalash samaradorligini
oshirishga, shuningdek, mamlakat mudofaa salohiyatini mustahkamlashga xizmat qilishi aniglandi.

Shunday qilib, hozirgi kunda chagiruvga gadar boshlang‘ich tayyorgarlik fanini yanada takomillashtirish va
uning samaradorligini oshirish bo‘yicha izchil ishlar olib borilmogda. ChQBT fani dasturini zamonaviy talablar
asosida yanada takomillashtirish, yagona o‘quv dasturi va metodik tavsiyalarni rivojlantirish, o‘quv-moddiy
bazani yanada mustahkamlash hamda harbiy-sport musobagalarini tashkil etish mexanizmlarini takomillashti-
rish ushbu yo‘nalishning istigbolli vazifalari hisoblanadi.

ChQBT fani samaradorligini yanada oshirish magsadida quyidagi ishlarni amalga oshirish magsadga
muvofiq. Jumladan, ChQBT fanidan harbiy-sport musobaqalari nizomlari talablarini ta’lim muassasalari imkoni-
yatlari va o‘quv-moddiy baza talablaridan kelib chigib takomillashtirish, ularni o‘tkazish jarayoni va muddatlarini
optimallashtirish, yangi avlod zamonaviy o‘quv adabiyotlari va darsliklarini yaratishda ilg‘or xorijiy tajribalarni
go‘llash hamda o‘quv-moddiy bazani yanada rivojlantirish tavsiya etiladi.

